
PLAN ESTRATÉXICO DE MELLORA PROA + 

A. RAZÓNS QUE XUSTIFICAN A PARTICIPACIÓN NO PROGRAMA

A solicitude de participación no programa está relacionada coas etapas nas cales se
detectan  especiais  dificultades  de  aprendizaxe  relacionadas  con  diferentes  necesidades
específicas de apoio educativo que presenta o alumnado manifestando en numerosos casos un
desfase  curricular  notable,  falta  de hábitos  de traballo  e  dominio das  técnicas  de traballo
intelectual xunto cunha motivación académica reducida. Dita situación a observamos en todas
as etapas educativas que se imparten no noso centro, IES Chan do Monte, pero principalmente
nas  etapas  de  ensino  obrigatorio:  a  Educación  Secundaria  Obrigatoria  e  na  Formación
Profesional  Básica,  nesta última en ambos ciclos:  Informática de oficina e Mantemento de
vivendas.

Debido ao anterior se constata a necesidade de recursos humans e materiais que nos
permitan  axustar  a  resposta  educativa  ás  necesidades  educativas  do  alumnado  así  como
favorezan a aplicación coas maiores garantías posibles dos distintos protocolos educativos da
Consellería de Educación os cales conlevan unha serie de pautas metodolóxicas entre as cales
está  a  atención  individualizada,  a  guía  continua  no  proceso  de  ensino  aprendizaxe,  e  a
supervisión, ditas medidas son máis factibles de aplicar cando existe profesorado de reforzo
que  colabora  co  titular  da  materia  e/ou  módulo  na  docencia.  Seguindo  con  esta  idea
consideramos que dito profesorado de reforzo é máis funcional na aula ordinaria xa que deste
modo favorece  a  axuda  ao  conxunto  do  alumnado de  cada  grupo evitando,  a  súa  vez,  a
estigmatización do alumnado que pode suceder cando o reforzo se realiza fora da aula con
parte do alumnado ademáis deste modo se potencia a normalización, inclusión e integración
que defende a lexislación educativa en especial a relativa á atención á diversidade: LOMLOE,
Decreto 229/2011 e Orde do 8 de setembro de 2021.

B. OBXECTIVOS QUE SE PROPOÑEN. Para a súa concreción consideraranse, entre outros, os
seguintes aspectos:

Coa participación neste programa marcamos unha serie de obxectivos a acadar:

-Mellorar o rendemento académico do alumnado.

Indicador do obxectivo: 

-Porcentaxe de aprobados no módulo reforzado: Comunicación e Sociedade I. 

-Fomentar a motivación académica.

Indicadores do obxectivo:

-Número de entregas de traballos e/ou deberes.

-Número de baixas da etapa educativa.

-Número de faltas de asistencia sen xustificar.

-Promoción de curso.



Os  anteriores  obxectivos  e  indicadores  se  sinalan  debido  á  idiosincrasia  da  etapa
educativa  destinataria  deste  reforzo  sinalada  anteriormente  na  cal  existe  un  rendemento
académico reducido e unha escasa motivación. Deste modo, o alumnado seleccionado para
recibir o PROA + no curso 2022/2023 é o de primeiro de Formación Profesional Básica dos
dous  ciclos  que  temos  no  centro:  Informática  de  Oficina  e  Mantemento  de  vivendas
concretamente no módulo de Comunicación e Sociedade I debido a que a profesora asignada
foi de Lingua Castelá e Literatura sendo esta unha das peticións de especialidade que se cubríu
na solicitude do programa debido ás dificultades de expresión e comprensión oral e escrita que
amosa o alumnado. Compre sinalar que foi asignada a media xornada polo que se priorizou
este alumnado fronte o de primeiro da ESO que era o outro alumnado susceptible de recibir
axuda debido ás numerosas necesidades específicas de apoio educativo que amosan xunto co
cambio de etapa que realizan máis debido a que estes contan con outras medidas de atención
á  diversidade  das  que  non  se  dispón  na  Formación  Profesional  Básica  como  o  reforzo
educativo,  a  exención  da  Segunda  Lingua  Estranxeira,  o  apoio  da  mestra  especialista  en
Pedagoxía  Terapéutica  e  os  agrupamentos  flexibles,  decidíuse  priorizar  a  atención  ao
alumnado do primeiro curso da Formación Profesional Básica.

Características alumnado seleccionado:

Os dous grupos son reducidos en canto a número, primeiro de Formación Profesional
Básica de Informática de Oficina ten dez alumnos e primeiro de Formación Profesinal Básica de
Mantemento de Vivendas seis alumnos e unha alumna. 

En  canto  ás  características  do  alumnado  seleccionado  amosan  unha  traxectoria
académica cun rendemento baixo, repeticións de curso, medidas de atención á diversidade
entre as cales están os reforzos educativos, exención da Segunda Lingua Estranxeira recibindo
no  seu  lugar  un  programa  de  reforzo  nas  materias  instrumentais,  apoio  por  parte  de
profesorado especialista en Pedagoxxía Terapéutica, e nalgúns casos adaptacións curriculares. 

Dito alumnado foi proposto en xuño nos seus centros educativos de referencia para
cursar neste ano académico 22/23 a Formación Profesional Básica porque o equipo docente
considerou que dita formación era a máis axeitada para o seu futuro académico e laboral
xunto  co  consentimento  da  familia  así  como  o  interese  do/da  alumno/a  significando  na
maioría dos casos unha saída motivadora da Educación Secundaría Obrigatoria.

Por  outra  banda,  este  alumnado  ten  diferentes  Necesidades  Específicas  de  Apoio
Educativo (NEAE) tal e como recolle a Orden do 8 de setembro de 2021 pola que se desenvolve
o Decreto 229/2011 que regula a atención á diversidade na comunicade autónoma de Galicia.
Entre elas:

-Dificultades de aprendizaxe.

-Trastorno por Déficit de Atención e Hiperactividade (TDAH) e Trastorno por Déficit de
Atención (TDA)

-Incorporación tardía procedente do estranxeiro.

-Trastorno do Espectro Autista (TEA)

-Trastorno Obsesivo Compulsivo (TOC)



-Depresión e outras dificultades emocionais.

-Historia persoal e familiar.

-Situación de especial vulnerabilidade: pertenza a etnia xitana. 

-Necesidades Educativas Especiais: discapacidade motora, discapacidade intelectual.

Análise das necesidades educativas e socioeconómicas do centro

Neste  centro,  o  IES  Chan  do  Monte,  se  imparten  as  seguintes  etapas  educativas:
Educación Secundaria Obrigatoria, Formación Profesional Básica de Informática de Oficina e de
Mantemento de Vivendas, Bacharelato de Ciencias e de Ciencias Sociais e Humanidades, os
Ciclos  Medios  de  Formación  Profesional  de  Comercio,  Xestión  Administrativa,  Instalacións
Frigoríficas e de Climatización, e Sistemas Microinformáticos e Redes, e os Ciclos Superiores de
Formación Profesional de Comercio e Marketing, Administración de Sistemas Informáticos e
Redes, e Desenvolvemento de Aplicacións Multiplataforma. Ademáis, polo réxime de adultos
se imparten os seguintes ciclos:  Ciclo  Medio de Sistemas Microinformáticos e Redes,  Ciclo
Superior  de Desenvolvemento de  Aplicacións  Multiplataforma,  e  de  xeito  modular  o  Ciclo
Superior de Desenvolvemento de Aplicacións Web.

En todas as etapas hai alumnado escolarizado con Necesidades Específicas de Apoio
Educativo (NEAE), concretamente:

-Necesidades educativas especiais (NEE) por discapacidade intelectual e motora.

-Dificultades de aprendizaxe e/ou dislexia.

-Trastorno por Déficit de Atención e Hiperactividade (TDAH) ou Trastorno por Déficit
de Atención (TDA).

-Trastorno do Espectro Autista (TEA).

-Por  pertenza  a  colectivos  vulnerables:  etnia  xitana,  entornos  socioculturais
desfavorecidos.

-Por historia persoal e familiar.

Destacar  que nos primeiros  cursos  da  ESO,  na  Formación Profesional  Básica  e  nos
Ciclos Medios da familia profesional de Informática temos un alto volumen de alumnado con
ditas  Necesidades  Específicas  de  Apoio  Educativo.  No  caso  da  ESO  as  medidas  coas  que
contamos  para  axustar  a  resposta  educativas  a  ditas  necesidades  son  as  que  recollen  as
anteriores  leis  mencionadas,  medidas  ordinarias  como  o  reforzo  educativo  e  axustes  na
organización  e  metodoloxía  académica,  e  medidas  extraordinarias  como  adaptacións
curriculares, exención da 2º Lingua Estranxeira recibindo no seu lugar un programa de reforzo
nas  materias  instrumentais,  apoio  da  mestra  especialista  en  Pedagoxía  Terapéutica  e
agrupamentos flexibles nos tres primeiros cursos da ESO nas materias instrumentais, ademáis
aplicamos  os  protocolos  educativos  da  Consellería  de  Educación.  No  caso  da  Formación
Profesional Básica e Ciclos Medios e Superiores de Formación Profesional non contamos coas
anteriores  medidas  tal  como  indica  a  lexislación  específica  de  ditas  ensinanzas  podendo
únicamente  flexibilizar  os  cursos  de  ditas  ensinanzas  e  aplicar  os  protocolos  educativos
concretos según a necesidade educativa do alumnado,  ditas medidas en moitos casos son



insuficientes para axustar o proceso de ensino – aprendizaxe aos/ás estudantes e este é un dos
motivos  polos  cales  consideramos  a  axuda  do  Programa  PROA  +  para  o  alumnado  da
Formación Profesional Básica.

- Taxa de éxito escolar nos distintos niveis ou etapas. ¿?

Nos tres primeiros cursos da ESO contamos cun porcentaxe de alumnado repetidor
entorno ao 5%. 

No  primeiro  curso  de  Formación  Profesional  Básica  de  Informática  de  Oficina
únicamente  hai  un  alumno  repetidor  pero  o  resto  de  alumnado  ten  unha  traxectoria
académica con repeticións, sen obtención da promoción de curso e un alumno provén dunha
baixa doutro ciclo de Formación Profesional Básica. No segundo curso deste ciclo hai dous
repetidores.

No primeiro curso de Formación Profesional Básica de Mantemento de Vivendas non
hai  ningún/ha alumno/a repetidor/a  deste  curso pero o alumnado conta  cun rendemento
académico previo moi baixo sen opter a promoción de curso e repetindo nos cursos previos
ademáis  un  alumno  provén  das  Educación  Secundaria  Obrigatoria  de  Adultos  e  outro  da
repetición de segundo de Formación Profesional Básica de Informática remantando sen éxito.
No segundo curso deste ciclo non hai repetidores pero un alumno foi baixa o curso pasado por
faltas de asistencia inxustificadas ao centro.

C. MEDIDAS QUE SE PRETENDEN DESENVOLVER E A SÚA TEMPORIZACIÓN.

As medidas que se buscan implantar  co programa PROA + no primeiros  cursos da
Formación Profesional Básica son as que seguen e coa totalidade do alumnado do grupo en
todas as sesións do módulo de Comunicación e Sociedade I:

-Favorecer  o  seguimento do proceso de ensino e aprendizaxe a través  dunha guía
individualizada do traballo na aula.

-Fomentar unha planificación do estudo.

-Instaurar hábitos e técnicas de traballo intelectual.

A  temporización  será  desde  o  comezo do  programa PROA + e  ao  longo do  curso
introducindo cambios e melloras en función da evolución da consecución de ditas medidas e
do  logro  dos  obxectivos  indicados  anteriormente  neste  Plan  e  segundo  as  necesidades
académicas  que  poidan  ir  xurdindo  para  elo  estaremos  en  continúa  comunicación,
colaboración  e  coordinación  o  profesorado  do  programa  PROA  +,  a  profesora  titular  do
módulo,  o  profesorado  titor  de  cada  grupo,  Xefatura  do  Departamento  de  Orientación,
Xefatura  de  Estudos  e  Dirección  establecendo  contacto  coas  familias  cando  se  considere
necesario en especial para a coordinación das actuacións familia – centro no relacionado coa
asistencia,  có  traballo  académico  e  o  estudo  e/ou  coas  Necesidades  Específicas  de  Apoio
Educativo do alumnado. 



D. ESTRATEXIAS DE COORDINACIÓN ENTRE CENTROS NA TRANSICIÓN DO ALUMNADO DE
EDUCACIÓN PRIMARIA A EDUCACIÓN OBRIGATORIA, SE É O CASO.

No caso do noso centro, se realizaron estratexias de coordinación na transición do
alumnado dos centros educativos de procedencia nos cales cursaban a Educación Secundaria
Obrigatoria  e  no caso dun alumno repetidor co centro  no que cursou por primeira  vez  o
primeiro curso da Formación  Profesional  Básica  de Informática de Oficina.  Nestes  casos  a
través dos Departamentos de Orientación de ambos centros, por petición de Orientación do
IES  Chan  do  Monte,  se  realizaron  labores  de  intercambio  de  información  relevante  do
alumnado a nivel académico, psicosocial e familiar procediendo posteriormente a establecer
comunicación coa familia de cada alumno/a para recabar máis información e solicitar informes
médicos,  psicolóxicos  e/ou  psiquiátricos  nos  casos  no  que procederá  para  posteriormente
informar na sesión de avaliación inicial ao equipo docente, Xefatura de Estudos e Dirección. 

 No  caso  de  tres  alumnos  que  repiten  primeiro  neste  mesmo  centro  educativo a
coordinación foi interna entre o Departamento de Orientación, Xefatura de Estudos, Dirección
e profesorado coa mesma finalidade que no caso anterior; informar da traxectoria académica
do alumnado así  como Necesidades  Específicas  de  Apoio  Educativo  e  posibles  medidas  a
adoptar, principalmente a aplicación das pautas metodolóxicas dos protocolos educativos da
Consellería de Educación. 

Por outra banda, a coordinación tamén se estableceu desde o IES Chan do Monte a
nivel administrativo para solicitar os expedientes académicos.

E. IMPLICACIÓN DAS FAMILIAS DO ALUMNADO E DOUTRAS INSTITUCIÓNS, SE É O CASO.

A implicación das familias do alumnado é media – baixa. Respostan na maioría dos
casos ás comunicacións por parte do centro e na asistencia á reunión de acollida inicial, porén
as familias dalgúns alumnos non asistiron. En canto ao apoio ao proceso de ensino aprendizaxe
dos seus fillos e filla sinalar que é baixo. 

Por outra banda, incidir na falta de cumplimento da obriga dunha asistencia continua e
regular  dos  seus  fillos  e  filla  ao  centro  educativo  así  como  da  ausencia  dunha  axeitada
xustificación das faltas de asistencia carecendo en moitos casos de xustificacións documentais
e alegando motivos non xustificables e/ou con ausencia de control e comunicación noutros
casos.

F.  COLABORACIÓN  DA  ADMINISTRACIÓN  LOCAL  E  DOUTRAS  ADMINISTRACIÓNS,  SE  É  O
CASO.

Non é o caso.

G. NECESIDADE DE NOVOS RECURSOS PARA O DESENVOLVEMENTO DO PROGRAMA.

Asesoramento  e  formación  continua  para  o  profesorado  de  reforzo  do  programa,
profesorado titular do módulo reforzado, Equipo Directivo e Departamento de Orientación
para  coñecer  estratexias,  metodoloxía  e  recursos  organizativos  que  permitan  optimizar  o
aproveitamento deste programa.



H.  PROCESO  DE  SEGUIMENTO  E  AVALIACIÓN  INTERNA  DO  PROGRAMA  QUE  SE  VAI
REALIZAR.

Para o seguimento se levará a cabo, tal e como se mencionou anteriormente, unha
continua comunicación e coordinación entre o profesorado do programa PROA +, a profesora
titular  do  módulo,  o  profesorado  titor  de  cada  grupo,  Xefatura  do  Departamento  de
Orientación, Xefatura de Estudos e Dirección establecendo unha reunión mensual para este fin
e  para  avaliar  a  consecución  dos  obxectivos  establecidos  e  valorar  a  introducción  de
modificacións  e/ou  propostas  de  mellora.  Este  seguimento  e  avaliación  interna  tamén  se
realizará  nas  sesions  de  avaliación  trimestrais  intercambiando  información  sobre  o
rendemento  académico  e  Necesidades  Específicas  de  Apoio  Educativo  coa  totalidade  do
profesorado de cada grupo.

Por outro lado, dito seguimento e avaliación interna tamén se realizará a través do
contacto  coas  familias  cando  se  considere  necesario  en  especial  para  a  coordinación  das
actuacións familia – centro no relacionado co estudo e/ou Necesidades Específicas de Apoio
Educativo do alumnado. 

En canto aos criterios que empregaremos para a avaliación interna do programa PROA
+ sinalar os indicadores do próximo punto deste plan.

I. INDICADORES.

-Éxito escolar traducido na superación do módulo de Comunicación e Sociedade I e
valorando o rendemento positivo no resto de módulos.

-Porcentaxe de entregas de traballos académicos e execución de tarefas.

-Porcentaxe de alumnado que obtén a promoción ao segundo curso do ciclo.

-Porcentaxe de asistencia ao centro.

-Número de baixas do ciclo.

-Número de problemas de conducta: faltas leves, graves e procedementos correctores.

-Satisfacción  do  alumnado,  profesorado  e  familias  a  través  dunha  valoración
cuantitativa e cualitativa do programa PROA +.


